
Dispensasjon frå reguleringsplan for opparbeiding av veg og fortau
- Gbnr 1 38/21 Tveiten øvre

Administrativt vedtak: Saknr: 378/21
Tiltakshavar: F G Eiendom AS
Ansvarleg søkjar: Tippetue Arkitekter AS
Søknadstype: Søknad om endring av tiltak

VEDTAK:
Med heimel i plan- og bygningslova § 19-2 vert det gjeve dispensasjon frå rekkefølgjekravet i
føresegn 1.4.1 til Reguleringsplan for Tveiten, planId 1263-22112006. Dispensasjon vert gjeve
på følgjande vilkår:

1. Det skal opparbeidast overgang frå krysset mot Alversund kyrkje og til
busshaldeplassen langs Fv 565. Utføring skal skje i samråd med avdeling for
Samferdsel, veg-, vatn- og avløpforvaltning og Vestland fylkeskommune.

Vidare vert det gjeve dispensasjon frå føresegn 3.4.1 om at kjørevegen skal opparbeidast slik
plankartet syner, for opparbeiding som vist på kartet undersaksutgreiing og vurdering.

Med heimel i plan- og bygningslova §§ 20-1 a), jf. § 20-3 vert søknad om endring av løyve
datert 28.10.2014, i sak 14/6840, godkjent. Endringa gjeld punkt 5 og 6 i vedtaket. Veg og
fortau vert godkjent opparbeida i samsvar med gjevne dispensasjonar over.

Før det kan gis ferdigattest til tiltaket må vilkår for dispensasjon vere oppfylt.

Tiltak
Saka gjeld søknad om endring av gitt løyve, jf. vedtak datert 28.1 0.201 4. Endringa gjeld
opparbeiding av offentleg veg og fortau frå planområdet til Fv565.

Side 2 

20/85 - 28 

Plankartet viser fortau med breidde på 3 meter og veg med om lag 6 meter. Sjå kartet under: 

 
 

Reguleringsplanen har rekkefølgjekrav knytt til opparbeiding av fortau i føresegn 1.4.1: 

 

 
 

Føresegn 3.4.1 legg til grunn følgjande om den offentlege køyrevegen: 

20/85 - 28 

Krava er fylgt opp i vedtak datert 28.10.2014: 

 

 

 
 

Ved handsaming av søknad om ferdigattest for heile tiltaket, viste det seg at fortau og 

offentleg køyreveg ikkje er opparbeida i samsvar med reguleringsplanen og gitt byggeløyve. 

Det er av den grunn søkt om dispensasjon frå gjeldande reguleringsplan og endring av gitt 

løyve for opparbeiding i tråd med utført tiltak, som vist på kart under: 

Innmålingsdata viser følgjande om opparbeidd tiltak:  

Det vert elles vist til søknad mottatt 15.12.2020.  

 

Sakshandsamingsfrist 

Søknaden var komplett og klar for handsaming den 15.12.2020 og frist for sakshandsaming er 

12 veker frå den dato. Fristen tel ikkje når søknaden er til uttale hos sektormynde. Frist for 

sakshandsaming er dermed 06.04.2021. 

 

Planstatus 

Eigedommen ligg i regulert område innanfor det som i reguleringsplanen for Tveiten, planId 

1263-22112006, er definert som veg og fortau.  

 

Rekkefølgjekrav i plan er vist i føresegn 1.4.1 – 1.4.6. Følgjande av betyding for denne 

søknaden: 

Delar av vegen er regulert i seinare godkjent områdereguleringsplan for Alversund, planID 

1263-200902, markert med blå sirkel på kartet under. Vegen er der regulert til offfentleg veg, 

o_SKV4, men plangrensa stansar før fortauet nord for vegen. I planen er trafikktryggleiken for 

gåande og syklande ivareteke ved opparbeiding av o_SGS 1 

 

 

 
 

 

 

Dispensasjon 

Tiltaket krev dispensasjon frå rekkefølgjekrav til opparbeiding av fortau og frå krav til 

opparbeiding av offentleg køyreveg i samsvar med planen.  

 

Det er søkt dispensasjon med slik grunngjeving:  

Uttale frå anna styresmakt 

Det er henta inn slik uttale frå Statsforvaltaren i Vestland den 02.02.2021, frå Statens vegvesen 

den 08.02.2021 og frå Vestland fylkeskommune den 08.02.2021. 

 

Statsforvaltaren er særleg uroa over at ein ikkje ferdigstiller fortau i samsvar med 

reguleringsplanen og viser til risiko-og sårbarheitsanalysa i planarbeidet for garveritomta, der 

det er vurdert at skulevegen langs Kyrkjevegen er farleg. Statsforvaltaren er dermed uroa for 

at barn og unge skal få ein mindre trygg skuleveg om det vert gjeve dispensasjon og meiner 

det må gjerast ei grundig vurdering av trafikktryggleik ved ny løysing og meiner at ny løysing 

ikkje kan gi eit dårlegare tilbod for barn og unge.  

 

Statens vegvesen meiner at søknaden er mangelfullt opplyst då kart som viser opparbeidd 

løysing ikkje viser breidde på vegen og forskjellen mellom regulert og opparbeidd løysing. Dei 

har vore på synfaring og finn at vegen nokre stader er så smal at køyretøy med ein viss storleik 

ikkje kan møtast. Veganlegget står fram som meir eller mindre ferdigstilt og 

dispensasjonssøknaden er i stor grad basert på dette og omsyn som overvatn, rasfare og 

ynsøkje om å ikkje gjere inngrep i naboeigedomar. Vegvesenet er kritisk til at det vert gjort 

større endringar og tilpassingar av ei regulert vegløysing og meiner det er 

sakshandsamingsfeil at det er gitt løyve til oppføring av bustadane før fortau langs 

Kyrkjevegen var utbetra. Vegvesenet viser også til seinare godkjent områdereguleringsplan 

for Alversund og er på bakgrunn av den usikre på om kravet til fortau i Reguleringsplan for 

Tveiten er gjeldande på dette strekket.  

 

Vestland fylkeskommune meiner det er opp til kommunen å sørgje for gode og trygge 

gangforbindingar i området for mjuke trafikantar då dette er ein skuleveg og nærliggande 

Alversund skule. Dei har på si side ingen merknad til om det vert gjeve dispensasjon som 

omsøkt.  

 

Nabovarsel 

Tiltaket er nabovarsla. 

 

Det ligg ikkje føre merknader frå nabo. 

 

Plassering 

Plassering av tiltaket er vist i situasjonsplan datert 24.11.2020. 



 
 

------------------------------------------------------ 

Vatn og avløp (VA) 

Ingen endringar i forhold til gitt løyve.  

 

Tilkomst, avkjørsle og parkering 

Endringa utløyser ingen nye krav ift. tilkomst.  

 

Terrenghandsaming 

Situasjonsplanen viser opparbeidd situasjon.  

 

Avfallsplan 

Tiltaket har ikkje krav til avfallsplan. 

 

VURDERING 

Dispensasjon  

Det er to vilkår som må vere oppfylt for å gje dispensasjon etter pbl. § 19-2. For det første må 

dei omsyna som ligg bak føresegna det dispenserast i frå ikkje verte vesentleg tilsidesett. For 

det andre må fordelane ved å gje dispensasjon vere klart større enn ulempene, etter ei samla 

vurdering. 

 

Ved dispensasjon frå planar skal det leggjast særleg vekt på nasjonale og regionale rammer, 

og det bør ikkje gjevast dispensasjon frå planar når ei direkte råka statleg eller regional 

styresmakt har gjeve negativ uttale til søknaden.  

 

Ved dispensasjon frå lov og forskrift skal det leggjast særleg vekt på dispensasjonen sine 

konsekvensar for helse, miljø, tryggleik og tilgjenge. 

 

Kommunen kan setje vilkår for dispensasjonen. Vilkåra må liggje innafor ramma av dei omsyn 

lova skal ivareta, og det må vere ein naturleg samanheng mellom dispensasjon og vilkår, til 

dømes slik at vilkår så langt som mogleg kompenserer for ulemper dispensasjon kan medføre. 

 

I utbyggingsavtale mellom utbyggjar og Lindås kommune, datert 15.02.2016, står det at 

«utbyggjar skal planlegge, prosjektere og utbetre vegen ned til byggjetomta, samt 

opparbeide fortau langs vegen (Kyrkjevegen) slik som gjeve i reguleringsplanen. Og etter 

planar godkjente av Teknisk drift.»  

 

Avdeling for Samferdsel, veg,- vatn- og avløpforvaltning skriv følgjande i si uttale til søknad 

om dispensasjon den 17.3.2021: 

Dispensasjon frå føresegn 3.4.1 

 

Føresegn 3.4.1 legg til grunn følgjande: 

 

 
Føremålet med kravet er å sikre opparbeiding av veg og fortau i tråd med gjeldande 

vegnormalar som gjaldt når planen vart vedteke.  

 

Vegen er bygd etter teknisk plan godkjent av vegavdelinga i Lindås kommune. Utbygginga 

er så fulgt opp med synfaring av avdeling for Samferdsel, veg-, vatn- og avløpforvaltning i 

Alver kommune som har godkjent bygd løysing, og som meiner at utførte tiltak er tilstrekkeleg 

til at kommunen kan overta vegen. Vegen er etter deira vurdering vesentleg utbetra 

samanlikna med den gamle vegen, og kvalitetane er gode. Fortauet er noko smalare enn 

regulert, men har akseptabel breidde.  

 

På bakgrunn av dette kan vi ikkje sjå at formålet med regulert breidde på veg og fortau vert 

vesentleg sett til side viss det blir gitt dispensasjon.  

 

I vurderinga av fordelar og ulemper har kommunen særleg lagt vekt på at veg og fortau som 

er opparbeida er utført i tråd med teknisk plan som er godkjent av kommunen, og at 

kommunen v/eigedomsforvaltning etter synfaring finn at opparbeidinga er tilstrekkeleg ferdig 

til at kommunen kan overta dei.   

 

Etter ei samla og konkret vurdering finn kommunen at vilkåra er oppfylt for å gje dispensasjon 

frå føresegn 3.4.1 til reguleringsplan for Tveiten.  

 

Dispensasjon frå rekkefølgjekravet i føresegn 1.4.1 

 

Føresegn 1.4.1 legg til grunn følgjande: 

 
 

Føremålet med kravet er å sikre ein trafikksikker trasè for gåande og syklande frå 

planområdet til Alversund skule.  

 

Strekket frå krysset ved Alversund skule til avkøyringa til Alversund kyrkje er ikkje opparbeida i 

tråd med plan. Arealet inngår delvis i Områdereguleringsplan for Alversund som er vedteke 

etter reguleringsplanen for Tveiten. Områdereguleringsplanen tek ikkje med seg fortauet i sitt 

planområde, men grensar til fortauet og legg opp til at gåande i området skal kunne nytte  

o_SGS1 som går forbi eksisterande busskur langs Fv 565 mot Alversund skule. På bakgrunn av 

dette er det kommunen si vurdering av formålet med regulert fortau frå krysset ved Alversund 

skule til avkøyringa til Alversund kyrkje ikkje vil bli vesentleg sett til side viss det blir gitt 

dispensasjon.  

Søknaden inneber at det ikkje blir lagt opp til eit samanhengande trafikksikkert alternativ for 

gåande og syklande frå utbyggingsområdet til Alversund skule. Dette er ei ulempe for 

dispensasjonsvurderinga. Vi viser i den samanheng også til uttale frå Statsforvaltaren og 

Statens vegvesen som er negativ til ei slik løysing.  

 

Avdeling for samferdsel, veg-, vatn-, og avløpforvaltning har i ovannemnde uttale vist til at 

viss fortau som regulert skal kunne utelatast, bør det stillast krav til utarbeiding og 

opparbeiding av ei løysing som sikrar mjuke trafikantar som alternativ til fortauet. Dette kan 

gjerast ved at ein opparbeidar ein tilkomst mellom Kyrkjevegen, der fortauet ved pv. 97736 

sluttar og mot busshaldeplassen ved Fv 565, i området som vist på bilete under: 

 

 
 

Administrasjonen har vore i kontakt med Vestland fylkeskommune, som eigar av Fv 565, og 

bedt om tilbakemelding på korleis fylkeskommunen vil stille seg til ein førespurnad om å 

opparbeide ein tilkomst som vist til over. Fylkeskommunen har i tilbakemelding den 19.03.2021 

stilt seg positive til løysinga, og meiner at det vil vere ein fordel om det blir opparbeida ein 

tilkomst mellom Fv. 565 og Kyrkjevegen for gåande. Dei viser også til at dette vil vere eit 

mindre tiltak som truleg ikkje treng løyve eller avtale om opparbeiding med dei.  

 

Ei løysing som vist over er truleg også meir trafikksikker enn den regulerte, då 

reguleringsplanen legg opp til at mjuke trafikantar må krysse ei breidd avkøyring til Alversund 

kyrkje for å komme til det regulerte fortauet. Ved å opparbeide ein tilkomst for gåande og 

syklande mellom Kyrkjevegen og Fv. 565, i området som vist på bilete under, vil mjuke 

trafikantar ha eit trafikksikkert alternativ frå utbyggingsområdet og til Alversund skule.  

 

Vidare er det meldt oppstart av planarbeid i området for Fv. 565 med ny bru over 

Alverstraumen. Planområdet omfattar det omsøkte tiltaket og ein vil måtte sjå på 

trafikksituasjonen for heile området samla under planarbeidet.  

 

Etter ei samla vurdering av fordelane og ulempene ved å gi dispensasjon, finn kommunen at 

fordelane ved å gi dispensasjon er klart større enn ulempene, under føresetnad av at det vert 

stilt vilkår om at det må opparbeidast ein tilkomst for mjuke trafikantar mellom Kyrkjevegen og 

busshaldeplassen langs Fv. 565. Opparbeidinga må skje i samråd med avdeling for 

Samferdsel, veg-, vatn- og avløpforvaltning i Alver kommune og Vestland fylkeskommune.  

 

Etter ei samla og konkret vurdering finn kommunen at vilkåra er oppfylt for å gje dispensasjon 

frå rekkefølgjekrav 1.4.1 til reguleringsplan for Tveiten.  

Plassering 

På bakgrunn av gitte dispensasjonar vert tiltaka godkjent plassert slik som vist på kart med 

innmålt vegkant og fortau datert 15.03.2021.  

 

Regelverk 

 Endring av tiltak er søknadspliktig etter plan- og bygningslova (pbl) §§ 20-3/20-4, jf. 20-

2, jf. 20-1.  

 Kommunen sine fristar for sakshandsaming går fram av byggesaksforskrifta (SAK) § 7-1, 

jf. § 7-1 første ledd bokstav b).  

 Tiltak skal nabovarslast i samsvar med pbl. § 21-3.  

 Krav til visuelle kvalitetar i tiltaket går fram av pbl. § 29-2. 

 Tiltak skal oppførast i samsvar med byggteknisk forskrift (TEK), jf. pbl. § 29-5. 

 Krav til avfallsplan følgjer av TEK § 9-6.  

 Krav til skildring av miljøsanering følgjer av TEK § 9-7. 

 Kommunen kan gi dispensasjon, jf. pbl § 19-2 andre ledd, men bør ikkje gi 

dispensasjon når ei direkte råka statleg eller regional styresmakt har gjeve negativ 

uttale til søknaden, jf. pbl § 19-2 fjerde ledd.  

 Kommunen kan setje vilkår for ein dispensasjon, jf. Ot.prp. nr. 56 (1984-85) s 102. 

 Kommunen skal ikkje ta stilling til privatrettslege tilhøve, jf. pbl § 21-6.  

 

Mynde 

Saka er handsama og avgjort administrativt i medhald av delegert mynde, jf. kommunelova 

§ 5-3, 3.ledd og gjeldande delegeringsreglement. 

 

Klage 

Vedtaket er eit enkeltvedtak etter reglane i lov om offentleg forvaltning (fvl). Vedtaket kan 

klagast på til kommunen, jf. fvl. §§ 28-36. Klagefristen er 3 veker, jf. fvl § 29 (1).  Det er nok at 

klagen er postlagt innan fristen går ut. Klagen skal sendast skriftleg til kommunen. I klagen skal 

det gå fram kva det vert klaga på i vedtaket, og kva endringar ein ønskjer. Klagen skal 

grunngjevast.  

 

Føretak som har fått avslag på søknad om ansvarsrett har særskilt rett til å klage over dette 

vedtaket. 

Før det kan reisast søksmål om vedtaket er gyldig eller krav om erstatning, må høve til å klage 

på vedtaket vere nytta fullt ut, jf. fvl. § 27b.  

 

Kopi av dette vedtaket, samt andre saksdokument, skal alltid vere tilgjengeleg på 

byggeplassen. 

 

Ved all vidare kontakt i denne saka, ver venleg og referer til saknr. 

 

Ansvar 

Tiltakshavar er ansvarleg for at byggverket vert oppført i tråd med føresegner gjeve i eller i 

medhald av plan- og bygningslova, jf. pbl. § 23-1, 2. ledd. Om søknaden er i strid med 

offentlege føresegner gjeld føresegnene føre løyvet. Vedtak etter plan- og bygningslova 

inneber ikkje avgjerd i privatrettslege tilhøve, jf. pbl. § 21-6. 

 

Bortfall av løyve 

Om byggearbeidet ikkje er sett i gang innan 3 år etter at rammeløyvet er gitt, eller vert innstilt 

i lengre tid enn 2 år, fell løyvet bort, jf. pbl. § 21-9. Dette gjeld også dispensasjonsløyvet. 

 

Avfall 

Alt avfall som tiltaket fører med seg skal leverast til mottak godkjent av 

forureiningsstyresmakta.  

 

Ferdigstilling 

Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av 

byggverket må takast i bruk før ferdigattest eller mellombels bruksløyve ligg føre. 

 

 

 

Med vennleg helsing 

Alver kommune 

 

Siril Therese Sylta    Marianne Aadland Sandvik 

Tenesteleiar Arealforvaltning   Avdelingsleiar Plan og byggesak 

 

Dette dokumentet er elektronisk godkjent og har difor ingen signatur. 

 

Vedlegg: 

Tveiten  

 

Kopi til: 

F G Eiendom AS Sagstadvegen 67 5919 FREKHAUG 

 

Mottakarar:    

Tippetue Arkitekter AS Sandviksbodene 5 5035 BERGEN 

 


